
ADMINISTRACION LOCAL

MUNICIPAL
CAMBRE

Anuncio convocatoria e bases do concurso para a seleccion dun enxeneiro técnico industrial interino e elaboracion de relacién de candidatos
para nomeamentos de enxefeiros técnicos industriais interinos.
ANUNCIO

Por resolucion da concelleira delegada de Economia, Facenda e Recursos Humanos nim.717/2023 de data
21/04/2023, aprobaronse a convocatoria e as bases de concurso para a seleccion dun enxeneiro técnico industrial interi-
no e elaboracion de relacion de candidatos para nomeamentos de enxeneiros técnicos industriais interinos.

As solicitudes presentaranse no Rexistro Electrénico Xeral deste Concello no prazo de sete (7) dias habiles contado a
partir do seguinte ao da publicacion deste anuncio no Boletin Oficial da provincia.

As bases reguladoras desta convocatoria son as seguintes:

BASES DA CONVOCATORIA DE CONCURSO PARA A SELECCION DUN ENXENEIRO TECNICO INDUSTRIAL INTERINO E ELABO-
RACION DE RELACION DE CANDIDATOS PARA NOMEAMENTOS DE ENXENEIROS TECNICOS INDUSTRIAIS INTERINOS
PRIMEIRA. Obxecto da convocatoria.

E obxecto da presente convocatoria a seleccién polo procedemento de concurso dun enxefieiro técnico industrial inte-
rino, encadrado na Escala de Administracion Especial, subescala Técnica, clase Técnicos medios, pertencente ao subgrupo
“A2”, para substitucion transitoria de quen ocupa o posto, de conformidade cos artigos 10-1 b) do Texto Refundido da Lei
do estatuto basico do empregado publico aprobado polo Real Decreto Lexislativo 5/2015 e 23-2 b) da Lei 2/2015 do em-
prego publico de Galicia, e a creacion dunha relacién de candidatos para nomeamentos de enxefeiros técnicos industriais
interinos consonte principalmente as disposicions contidas nos seguintes textos normativos:

- Lei 7/1985, do 2 de abril reguladora das bases do réxime local.

- Texto refundido das disposicions legais vixentes en materia de réxime local aprobado polo Real Decreto Lexislati-
vo 781/1986.

- Lei 39/2015 do procedemento administrativo comun das administracions publicas.
- Texto refundido da Lei do estatuto basico do empregado publico, aprobado polo Real Decreto Lexislativo 5/2015.
- Lei 2/2015, do 29 de abril, do emprego publico de Galicia.

- Real Decreto 896/1991 de 7 de xufio polo que se establecen as regras basicas e os programas minimos a que
debe axustarse o procedemento de seleccion de funcionarios da Administracion Local.

- Orde do Ministerio de Administraciéns Publicas, APU/1461/2002, de 6 de xuio de 2002, pola que se establecen
as normas para a seleccion e nomeamento de persoal funcionario interino.

SEGUNDA - Sistema de seleccion.
Establécese como sistema de seleccién o de concurso de acordo coa Orden Ministerial APU 1461/2002 indicada.

TERCEIRA.- Requisitos dos/das aspirantes.
Para ser admitidos neste proceso selectivo sera necesario:

a) Ser espanol ou nacional dun estado membro da Unién Europea ou nacional daqueloutros estados aos que, en
virtude de tratados internacionais subscritos pola Unién Europea e ratificados por Espaiia, lles sexa de aplicacion
a libre circulacion de traballadores nos termos previstos no Texto Refundido da Lei do Estatuto Basico do Empre-
gado Publico.

b) Ter cumpridos 16 anos de idade e non exceder da idade maxima de xubilacién forzosa.

c¢) Estar en posesion do titulo universitario de Enxeneiro Técnico Industrial ou homologado, ou estar en condicions de
obtelo na data en que remate o prazo de presentacion de solicitudes.

d) Posuir as capacidades e aptitudes fisicas e psiquicas necesarias para o desempeno das tarefas do posto.

e) Non ter sido separado, mediante expediente disciplinario, do servizo de calquera Administracion Pdblica ou dos
6rganos constitucionais ou estatutarios das comunidades autdbnomas, nin atoparse inhabilitado para o desempe-
no de empregos ou cargos publicos por resolucion xudicial.

Os anteriores requisitos deberanse reunir con referencia ao Ultimo dia do prazo de presentacion de solicitudes e con-
servaranse, cando menos, ata a data de nomeamento.

CUARTA.- Solicitudes.

As solicitudes presentaranse no Rexistro Electrénico Xeral deste Concello no prazo de sete (7) dias habiles contado a
partir do seguinte ao da publicacion do anuncio desta convocatoria xunto coas suas bases no Boletin Oficial da provincia.
Anuncio que sera publicado igualmente, tamén xunto coas Bases desta convocatoria, na paxina web do Concello de Cam-
bre: www. cambre.org, € nos taboleiros de anuncios municipais.

As solicitudes poderanse remitir tamén na forma determinada no artigo 16-4 da Lei 39/2015 do Procedemento Admi-
nistrativo Comun das Administraciéns Publicas.

As persoas que desexen tomar parte no proceso de seleccion deberan facelo constar en solicitude dirixida ao Alcalde
do Concello de Cambre, na que faran constar que relnen tédolos requisitos sinalados na base terceira anterior, e 4 que
deberan unir os documentos acreditativos dos méritos que aleguen.

Se a solicitude preséntase de maneira presencial no Rexistro Municipal, os documentos acreditativos dos méritos
deberanse presentar en orixinal ou en copia compulsada para a sua dixitalizacién, de conformidade co artigo 16-5 da Lei
39/2015 do procedemento administrativo comun das administraciéns publicas.

Igualmente teranse que presentar en orixinal ou copia compulsada os documentos que se presenten de maneira
presencial a través das outras oficinas relacionadas no artigo 16-4 da Lei 39/2015 indicada, ben para a sua dixitalizacion
ou ben para a sua directa remision se carecen de rexistro electrénico.

Os interesados responsabilizaranse da veracidade dos documentos que se presenten.

Os aspirantes que presenten os documentos acreditativos dos méritos que aleguen a través da sede electronica e non
de maneira presencial seran requiridos polo tribunal cualificador para a presentacién dos documentos orixinais ou copias
compulsadas dos mesmos antes da designacion do aspirante proposto para o nomeamento e da confeccion da relacion de
candidatos para nomeamentos interinos a que se refire a Base Décima das presentes, se puidesen atoparse nas mesmas,
para a debida acreditacion dos méritos valorados.

Xunto coa solicitude achegaran:
- Fotocopia do DNI.
- Xustificante de ter efectuado o pagamento dos dereitos de inscricion.
- Relacion dos méritos que aleguen e xustificacion documental dos mesmos para a sua valoracion.

Rematado o prazo de presentacion de solicitudes ditarase resolucion pola que se aprobara a lista provisional de ad-
mitidos/excluidos que sera publicada nos taboleiros de edictos deste Concello e na paxina web municipal, concedéndose
o prazo de tres dias habiles para reclamacions. Ditas reclamacions, se as houbera, resolveranse polo mesmo érgano que
aprobou a lista provisional a través de resolucion pola que se aprobara a lista definitiva. Esta resolucion igualmente se
publicara nos Taboleiros de Edictos do Concello e na paxina web municipal.

QUINTA.- Dereitos de inscricion.

Corenta (40) euros, segundo o establecido na ordenanza fiscal nimero 6, cunha reducion do 50% para os aspirantes
que figuren como demandantes de emprego durante o prazo, alimenos, de 6 meses anteriores a data desta convocatoria,
feito que deberan xustificar mediante un certificado de periodos de inscricion emitido polo Servicio Publico de Emprego.

O pago realizarase preferiblemente mediante transferencia bancaria no IBAN: ES13 0049 3063 3721 1400 3540,
debendo indicar na descricion da transferencia o DNI/NIE con nome e apelidos do solicitante, o proceso selectivo ao que
se presenta e 0 nome do Concello de Cambre como beneficiario; ou ben directamente na Tesoureria municipal ou por xiro
postal ou telegrafico dirixido @ mesma.

SEXTA.- Desenvolvemento do concurso

Os aspirantes achegaran conxuntamente coa solicitude para tomar parte no proceso selectivo unha relacion dos
méritos que aleguen, acompanando os documentos xustificativos dos mesmos, xa que non se tomaran en conta nin seran
valorados aqueles que non queden acreditados dentro do prazo de presentacion de solicitudes.

Os méritos que se valoraran nesta fase de concurso e a sua correspondente puntuacion, seran os seguintes:

1.- Experiencia laboral:

- Por cada mes completo ou por cada suma de 140 horas de servizos prestados en postos de traballo de enxeneiro
técnico industrial en entidades locais: 0,15 puntos, ata un maximo de 10 puntos.

- Por cada mes completo ou por cada suma de 140 horas de servizos prestados en postos de traballo de enxeneiro
técnico industrial noutras administracions publicas distintas da local: 0,10 puntos, ata un maximo de 10 puntos.

- Por cada mes completo ou por cada suma de 140 horas de servizos prestados en postos de traballo de enxeneiro
técnico industrial en empresas ou instituciéns privadas: 0,05 puntos, ata un maximo de 10 puntos.

Para efectos da valoracién da experiencia profesional por meses completos e non por horas unicamente se valoraran
0S meses nos que se xustifiqgue un minimo de 35 horas semanais, en calquera das distintas actividades.

Estes méritos acreditaranse mediante as correspondentes certificacions das Administraciéns Publicas nas que se
prestaron os servizos ou con contratos de traballo ou certificados de empresa acompanados, en todo caso, do informe de
vida laboral expedido pola Tesoureria Xeral da Seguridade Social.

A puntuacion maxima por experiencia laboral serd, en todo caso, de 10 puntos.

2.- Formacion:

a) Pola realizacion de cursos de formacion ou perfeccionamento, seminarios ou xornadas relacionados directamente
coas infraestruturas e equipamentos municipais, obra publica, medio ambiente, proxectos de urbanizacion e obra
urbanizadora, enerxia, alumeado publico, ciclo da auga, actividades sometidas a titulo habilitante, prevencion de
riscos, responsabilidade patrimonial, procedemento administrativo, administracion electrénica ou contratacion
administrativa impartidos ou financiados polas Administracions Publicas ou por entes dependentes das mesmas,
polas Universidades, colexios profesionais ou pola Fundacion Laboral da Construccion, por cada un deles:

De duracién ata 19 horas: 0,05 puntos

De duracion de 20 a 50 horas: 0,10 puntos

De duracion de 51 a 80 horas: 0,20 puntos

De duracion de 81 a 100 horas: 0,40 puntos

De duracion de 101 horas en adiante: 0,50 puntos

A puntuacién maxima por este apartado de formacién sera de 3 puntos.

Os diplomas, certificados ou documentos que acrediten a realizacién de cursos, seminarios ou xornadas deberan
expresar a duracion en horas e expresar con suficiente claridade o seu contido basico. Se non se indican as horas
de duracion a puntuacién que se outorgara sera a minima de 0,05 puntos por curso, seminario ou xornadas.

b) Titulacién: Por estar en posesion de doutorados, do titulo de Enxefeiro Industrial superior ou masteres universi-
tarios sobre as materias relacionadas no apartado a) anterior: 1,5 puntos por titulo.

A puntuacién maxima por titulacién sera de 3 puntos.

3.- Conecemento do Galego:

De conformidade co artigo 51-2 la Lei 2/2015 do emprego publico de Galicia, os aspirantes que non acrediten estar en
posesion do certificado de lingua galega 4 (Celga 4) ou titulo equivalente homologado, que se aportara coa instancia senén
se aporta como mérito un certificado de linguaxe administrativa superior, deberan realizar unha proba de cofnecemento da
lingua galega, de caracter obrigatorio e eliminatorio.

Esta proba consistira na traducién sen dicionario dun texto proposto polo tribunal do castelan ao galego e outro do
galego ao castelan nun tempo maximo de trinta minutos e cualificarase de apto ou non apto, sendo eliminados do proceso
selectivo aqueles aspirantes que non alcancen a cualificacion de apto na mesma.

- Curso linguaxe administrativa galega, nivel medio: 0,75 puntos.
- Curso linguaxe administrativa galega, nivel superior: 1,00 punto.

A puntuaciéon maxima por conecemento do galego sera de 1 punto. Soamente se valorara o de maior puntuacion.

4.- Probas selectivas superadas:

Pola superacion de exercicios en procesos selectivos para o acceso como funcionario de carreira ou persoal laboral fixo
a prazas da Administracion Publica de enxeneiro técnico industrial, sempre e cando se houbesen celebrado nos dous anos
anteriores a publicaciéon desta convocatoria:

- 0,50 puntos por exercicio superado. Neste caso a puntuacién maxima que se pode obter sera de 2 puntos.

Para a xustificacion do mérito de probas selectivas superadas se precisara certificacion da Administracion Publica onde
se superaron.

Unha vez realizada a valoracién de méritos, o seu resultado exponerase nos taboleiros de anuncios municipais e na
paxina web do Concello de Cambre: “www.cambre.org”. Durante o prazo de tres dias habiles contado a partir da publicacion
de tal anuncio, polos interesados se poderan presentar as alegacions que estimen pertinentes as puntuacions outorgadas
que seran resoltas polo tribunal cualificador. Pasaran a ser definitivas as puntuacions publicadas se non se presentaren
alegacions sobre o particular.

SETIMA.- Cualificacién do concurso.

A cualificacion final do concurso vira determinada pola suma das puntuaciéns obtidas na valoracién dos méritos
alegados.

No caso de producirse empate na puntuacion final do proceso selectivo entre varios aspirantes, a orde establecerase
atendendo & maior puntuacién obtida no apartado de valoracién da experiencia laboral. De persistir o empate acudirase a
puntuacion obtida no apartado de valoracion da formacion e se sigue persistindo o empate a orde establecerase por sorteo.

OITAVA.- Tribunal cualificador.

Con arranxo aos principios de imparcialidade e profesionalidade e de conformidade cos artigos 60 do Texto Refundido
da Lei do Estatuto Basico do Empregado Publico aprobado polo Real Decreto Lexislativo 5/2015 e 59 da Lei 2/2015 de
Emprego Publico de Galicia, o Tribunal estara constituido por 5 membros, funcionarios de carreira ou persoal laboral fixo
das Administracions Publicas, que deberan pertencer a un corpo, escala ou categoria para o ingreso no cal se requira unha
titulacion de nivel igual ou superior a esixida para participar no proceso selectivo.

0 tribunal estara constituido por un presidente, secretario e tres vocais e a designacién nominal dos mesmos e dos
seus suplentes realizarase a través da resolucion municipal que aprobe a lista provisional de admitidos/excluidos a este
proceso selectivo e sera publicada ca mesma.

O tribunal non podera constituirse nin actuar sen a presenza, cando menos, da metade mais un dos seus membros,
titulares ou suplentes, indistintamente. En todo caso requirese a asistencia do presidente e do secretario ou dos que
legalmente os substitdan.

Os membros do tribunal estan suxeitos 6 disposto no artigos 23 e 24 da Lei 40/2015, de Réxime Xuridico do Sector
Publico sobre causas de abstencidon e recusacion, e aos dereitos por indemnizaciéon por asistencia, do Real Decreto
462/2002, de 24 de maio.

NOVENA.- Aspirante proposto para o nomeamento.

Rematada a cualificacion dos aspirantes o Tribunal publicara nos taboleiros de edictos municipais e na paxina web
municipal a designacion do aspirante proposto para o nomeamento. Dado que en ninglin caso o nimero de aspirantes
propostos pode excede-lo nimero de prazas convocadas, a relacion definitiva de aspirantes propostos para o nomeamento
se confeccionara co aspirante que obtefia a maior puntuacion.

O Tribunal elevara a citada relacion ao érgano competente para 0 nomeamento correspondente.

DECIMA.- Relacién de candidatos para nomeamentos de enxeeiros técnicos industriais interinos.

A lista coa totalidade dos admitidos ao concurso e coa puntuacion acordada no conxunto do mesmo, quedara para
poder ser utilizada para nomeamentos de enxeneiros técnicos industriais interinos.

Esta relacion confeccionada por orde de puntuacién de maior a menor publicarase na paxina web municipal e no
taboleiro de anuncios municipal e podera ser utilizada, respectando sempre a orde de puntuacion, ata que se confeccione
unha nova lista, tendo en todo caso unha duracién maxima de dous anos contados a partir da publicacién da mesma na
paxina web municipal.

No caso de empate na puntuacion final estarase ao establecido na base sétima das presentes.

E condicién inescusable para a pertenza a devandita lista o mantemento durante a vixencia desta dos requisitos
relacionados na base terceira das presentes.

Os que formen parte da mesma poderan ser chamados para cando se dean calquera das circunstancias que recolle
o artigo 10.1 do Texto Refundido da Lei do estatuto basico do empregado publico aprobado polo Real Decreto Lexislativo
5/2015.

Nese caso elaborarase o correspondente expediente no que se acreditarda a concorrencia das circunstancias rela-
cionadas no artigo 10-1 indicado no paragrafo anterior asi como a existencia de crédito orzamentario, procedéndose ao
chamamento sucesivo dos aspirantes por orde de lista, debendo os interesados manifestar o seu interese no prazo maximo
improrrogable de un dia habil (24 horas) dende o chamamento, e por escrito presentado no rexistro xeral de entrada se se
tratase de renuncia ao posto ofertado, transcorrido o cal entenderase que renunciou e pasarase ao chamamento do seguin-
te da lista. Os chamamentos realizaranse mediante anuncio da oferta no taboleiro electrénico de anuncios do Concello de
Cambre e por via telefénica, realizandose un maximo de tres chamadas entre as 9:00 e as 15:00 horas, mediando entre
elas un minimo de duas horas, do que debera quedar constancia no expediente mediante dilixencia emitida polo funcionario
que realice os chamamentos.

Simultaneamente & chamada telefénica enviarase un correo electrénico ao candidato do que quedara constancia no
expediente.

Os integrantes da relacion seran responsables de manter actualizados os seus datos de contacto, comunicando
calquera cambio de correo electronico e/ou teléfono dos facilitados na solicitude.

Cando un dos aspirantes incluidos na relacion fose chamado para ocupar un posto, ao rematar o periodo de servizo
recuperara o seu lugar inicial na mesma, de xeito que pode ser chamado para un novo nomeamento.

Cando un dos aspirantes non acepte un chamamento, pasara ao ultimo lugar da relacion de candidatos e unicamente
volvera a ser chamado cando fosen chamados tédolos restantes aspirantes da relacidon, salvo que nese momento poida
acreditar que se atopa de baixa médica, embarazo, descanso por nacemento e coidado de menor, enfermidade grave dun
familiar ata o segundo grado ou que se atope traballando, onde podera manter o seu posto na lista, previa xustificacion
documental da circunstancia na que se atopa.

O aspirante chamado para o servizo debera presentar os documentos que se relacionan na base seguinte, no prazo de
3 dias contado a partir do chamamento.

No caso de que existiran varios nomeamentos a realizar coa presente relacién de candidatos, a orde de provision se
realizara por orde de lista, de tal xeito que ao primeiro clasificado se lle dara a escoller entre as diferentes opciéns para
que este elixa a que desexe cubrir e asi sucesivamente pola orde que ocupasen os aspirantes na relacién de candidatos
ata efectuar a totalidade dos nomeamentos.

DECIMO PRIMEIRA.- Presentacién documentos.

No prazo de 3 dias, contado dende o dia seguinte ao da publicacién da designacion do aspirante proposto nos tabolei-
ros de edictos municipais e na paxina web municipal, este debera presentar no Rexistro Xeral do Concello os documentos
que seguidamente se relacionan:

a) Fotocopia do seu documento nacional de identidade, que se debera presentar co orixinal para compulsar.

b) Fotocopia do titulo esixido que debe acompanar do seu orixinal para ser debidamente compulsado, ou, no seu de-
fecto, o xustificante de ter abonado os dereitos para a sua expedicion. Se estes documentos estiveran expedidos
despois da data de remate do prazo de presentacion das solicitudes de admisién no proceso selectivo, deberan
xustificar debidamente o momento de remate dos estudios correspondentes.

c¢) Declaracion xurada de que non foi separado mediante expediente disciplinario do servizo de ningunha Admi-
nistracion Publica ou dos 6rganos constitucionais ou estatutarios das Comunidades Auténomas, nin atoparse
inhabilitado para o desempefio de empregos ou cargos publicos por resolucion xudicial.

d) Declaracion xurada de non atoparse incurso en ningunha causa de incompatibilidade de conformidade coa lexis-
lacion vixente.

e) Certificacion oficial acreditativa de posuir as capacidades e aptitudes fisicas e psiquicas necesarias para o des-
empeno das correspondentes tarefas ou funcions.

Os aspirantes que fagan valer a sua condicion de persoas con discapacidade deberan presentar certificado dos 6rga-
nos competentes do Ministerio de Traballo e Seguridade Social que acredite tal condicién e igualmente deberan presentar
certificado dos citados 6rganos ou da administracion sanitaria acreditativo da compatibilidade co desempeno das tarefas
e funciéns correspondentes.

Os que dentro do prazo sinalado, e salvo casos de forza maior, non presenten a stia documentacién ou non retinan 0s
requisitos esixidos non poderan ser nomeados, quedando anuladas tédalas suas actuacions, sen prexuizo da responsabili-

dade na que puideran incorrer por falsidade na sua instancia solicitando participar no proceso selectivo. Neste caso, igual
que para a renuncia, sera proposto para o seu nomeamento o seguinte aspirante por estrita orde de puntuacion da lista de
candidatos para nomeamentos interinos.

DECIMO SEGUNDA .- Nomeamento e toma de posesion.

O aspirante proposto que presente a documentacion preceptiva sera nomeado funcionario interino polo Presidente da
Corporacion ou, no seu caso, o Concelleiro delegado e debera tomar posesiéon no prazo de 2 dias contados dende o dia
seguinte 6 que se lle notifique o citado nomeamento. Quedara en situacion de cesante cando, sen causa xustificada, non
o fixera dentro do prazo sinalado.

DECIMO TERCEIRA.- Incidencias.
O Tribunal cualificador queda autorizado para resolver as dubidas que se presenten e adoptar os acordos necesarios
para a boa orde do proceso selectivo en todo 0 non previsto nestas bases.

DECIMO CUARTA.- Impugnacion.

Os interesados poderan impugnar a presente convocatoria e as slias bases potestativamente en reposicion ante o
mesmo 6rgano que as aprobou ou directamente ante a Xurisdicion Contencioso Administrativa, de conformidade cos artigos
112 e 123 da Lei 39/2015 do Procedemento Administrativo Comun das Administracions Publicas.

0 prazo para interpofier o recurso de reposicion é dun mes a contar dende o dia seguinte a da publicacion deste acto,
de conformidade co artigo 124 da Lei 39/2015 indicada.

O prazo para interpofier o recurso contencioso-administrativo € de dous meses a contar dende o dia seguinte ao da
publicacion deste acto e debera presentalo perante o Xulgado do Contencioso-Administrativo da Corufia ou a Sala do
Contencioso-Administrativo do Tribunal Superior de Xustiza de Galicia (segundo a distribucion competencial establecida nos
artigos 8 e 10 da Lei 29/1998, de 13 de xullo, reguladora da Xurisdicion Contencioso-administrativa), todo isto sen prexuizo
de que poida exercitar, de ser o caso, calquera outro recurso que estime procedente.

En Cambre a 24 de abril de 2023

A concelleira delegada da area de Economia, Facenda e Recursos Humanos
PD. (Res. Alcaldia 1323 do 01/07/2019)

Maria Dolores Pan Lesta

2023/3169

